
Efesochru Yachragcunaman

Pablo Cartacungan

Naupata shumag tantianaypag uchuclata
niyushay Pablo imanir cay carta isquirbingantas.

Leyiy Hechos librutas capitulu 19. Jinaman
capitulu 20.13-38 cama. Chaura Pabloga
quima watam yachrara Efeso marcachru.
Chaychru quima watantin Diospita yachrachiptin
achcam runacuna Jesusman yupachicuyta
galayardrira.  Chaypita mas guepamanga juc
runam chrarunag Diospita yachrachig. Paysi
alitam yachrachira. Chaura Pabloga aliscam
cuyara Efesochru runacunataga. Chaypita
mas guepaman Romachru mandagcuna
carcelman wichrgarériptinsi, Pabloga Jesusman
chay yupachicug-mayincunataga manam
gongarachu, antis chaynuylam cuyayara
paycunataga. Chaymi cay cartatas isquirbira.
Payga isquirbira cay nirmi: “Jesusga aliscam
cuyayamanchi. Chaura alita rurayar cawashun,
gamcunaga yalipdcunquim Asyagtaga Jesus
yanaparcaydashuptiquiga” nirmi.

Chaura Pabloga cay carta isquirbiyta galayura
cay nirmi:

Pablo pi cangantas reguechicur saludangan
1 Noga Pabloga Dios munaptinmi Jesucristopa
cachran rurag ca. Chaymi isquirbiydmu cay car-
tata Efesochru Diosparaquishancuna Jesucristota

chaynuyla césucugcunapag. 2 Dios Taytanchi, ji-
naman Munayniyog Jesucristo cuyapélar ima-
aygachrusi yanapapacushunqui, jinaman gasilata
cawachipécushunqui.

Caycunatam Diosga noganchipag rurasha

3 Munayniyogninchi  Jesucristopa  Dios
Taytan cachun alisca ali nisha. Payga
Cristowan canganchipam caycunata rurasha
yanapénanchipag, chaynuypa pay munangannuy
ali cawananchipag. 4 Chaura naupata Diosga
acramasha canchi Cristopam manaragsi
cay pachata camalar, paypa naupanchru
paylapag raquisha, jinaman mana juchaynag
cananchipag. 5 Chaypitas payga cuyacug carmi
nd unaylapita pinsiarura castanpag ricasha
cananchipag Jesucristopa. Chaynuy cananchita
quiquinmi munara. 6 Chay alisca alisca
cuyapamanganchipitam chaynuyla alawayanchi
Tayta Diosta, natan payga cuyamarlanchim
rurasha noganchipag chay tucuy ima-aygatas
alisca cuyashan Jesus ruranganpa. 7 Chaypitas
payga alisca alisca cuyapdmarlanchim jucpa
munayninpita jorgamasha canchi, jinaman
juchanchipitas perdondmanchi Cristo yawarninta
jichrar wanunganpa. 8 Chaynuytan lapalan
tucuy yachracuytas, jinaman alisca ali
tantiaytas yanapamasha canchi. 9 Mana pitas
musyachingantam, cananga musyayachimanchi
imata ruranantas unaypita pinsiangannuyla.
10 Natan “Chay rurashagmi” ninganta ruranan
wichancunaga, Diosga lapantam ima-aygatas
gotunga Cristopa munayninman mandananpag,

jana pachacunachru cayagcunatas jinaman cay
pachachru cayagcunatas.

11 Djosga Cristopam nogacunata acrapdcamasha
paypag capdcunapag unay pinsiangannuyla, payga
ima-aygatas ruran quiquin munangannuylam.
12 Chaynuy rurara Diosga, nogacuna Israel
casta naupata Cristoman yupachicugcuna,
chay alisca ali canganpita alawapéacunapagmi.
13 Néitan gamcuna juc castacunas Cristopita
mayacurcaraymi razoncag willapata,
chay salvacugpita willapata. Chauraga
Cristota chrasquicurcangaypam carcayanqui
unanchasha “Cachramushagmi” nipacushungay
Santu Espirituwan. 14 Chay Santu Espiritu
ali cawayta yanapapdcushungaypam paypa
runan capdcungayta reguercayachishunqui cay
pachapita jorgosha capédcungaycama chay alisca ali
canganpita Dios alawasha cananpag.

15 Chaymi munayniyog Jesusman na
yupachicurcayangayta, jinaman Diospa lapan
acrashancunata cuyarcayangayta musyarurga,
16yarpaylapam chaynuyla “Gracias” nicuya Tayta
Diosta nd paywan rimarga. 17 Nogaga manacuya
chay Munayniyog Jesucristopa Diosnintam,
chay alisca ali Taytantam, Santu Espirituwan
Cristopita tantiachipacushunaypag, chaynuypa
paypita mas shumag  musyapdcunaypag.
18 Chaynuy shumag tantiarcéarichishurniquiga
musyachipacushunquim, = wanushapita cawa-
capdcamunaypag acrapdcushungaytas.  Jinaman
musyachipacushunquitan acrashan runancunata
chay alisca alicunata gongantas. 19 Chaynuytan

payman yupachicugcunachru alisca munayniyog
cangantas musyachipdcushunqui. Payga alisca
munayniyog carmi munayninchru imatas
cayachin. 20 Chay munayninwanmi Diosga,
Cristota ~ wanushacunapita cawacdchimusha,
jinaman deréchanman tayachisha jana pachachru.
21 Chay tayachir payga chrurasha lapan
munayniyogcunapitas, lapan mandagcunapitas,
munayninchru runacunata cachigcunapitas,
jilnaman lapan ima-ayga jutiyogcunapitas
mas munayniyog cananpagmi. Chaynuy
munayniyoglam canga canansi mas guepamansi.
22 Chaypitas Diosga lapan ima-aygatas
chrurasha Cristopa maquinmanmi, jinamanmi
payta chrurasha lapan yupachicugcunapa
mandagnin cananpag. 23 Jesusman yupachicug
gotucagcunaga carcayan ‘Cristopa cuerpun’
nisham, ndtan Cristom cayan ‘uman’ nisha.
Chaura payman yupachicugcunaga chay ima-
aygatas munayninchru cachigpa maquinchrimi
carcayan, ima-aygatas pay munangannuy
rurapécunanpag.

2

Diosga salvamasha canchi cuyapdmarlanchim

1 Gamcuna juc casta runacunaga naupata
capdcuray juc wanushanuymi ima-aygas
juchdcuywan. 2 Chaypin cawapdécuray Diosta
mana reguegcuna rurapécunganta rurayarmi.
Jinamanmi  rurapdcuray cay  pachachru
munayniyog Asyag munanganta. Chayga
Diosta mana cdsucugcunatam cananga imatas

rurayachin. 3 Lapanchis chaynuymi cawaranchi
naupataga  quiquinchi munanganchinuyla,
jinaman pinsianganchinuyla. Chaynuy jucha
rurag canganchipitam alisca cunchuchisha
cananchi cara Diospita waquincunanuysi.
4 Natan Diosga alisca cuyacug carmi noganchita
alisca cuyapdmasha canchi. > Chaymi payga juc
wanushanuysi juchdcuywan cayasha, Cristotawan
paréju cawaydchimanchi. (Chaura gamcunatas
Diosga cuyapédlarmi cunchupécunaypita salvarar-
cayashunqui.) 6 Chaypitas Diosga Cristotawan
paréjum cawacachimasha canchi, jinamanga
paywantan tayachimashas canchi munayninchru
cananchipag. 7 Payga alisca cuyapamarlanchim
ima-aygas noganchipag ruranganwan
yanapayamanchi. Chaycunapitaga Jesucristopam
mas guepaman mas shumag musyachiméashun.
8 Gamcunataga Dios salvararcaydshunqui
cuyapalarmi yupachicurcangaypa. Natan
salvasha carcayanqui manam imatas rurasha
capdcurchu, antis Dios quiquin munaptinmi.
9 Chaynuypa salvararcayashunqui mana maygaysi
alitucurcanaypagmi, ndtan manam imalatas alita
rurapdcungaypitachu. 10 Noganchitaga Diosmi
ruramasha canchi, ndtan camarayamanchiga
Cristopam ali ruraycunata rurananchipag.
Chaynuy rurananchipag Diosga unaylapitam
nd pinsiashata cachira.

Cristom Dioswan amistdchimasha canchi

11 Chauraga yarpachracurcay juc casta
runacuna unay imanuy capacungaytas.
Israel castdcunaga, cuerpunchru runawan

sefialdchicushacunaga gayanacurcan “Sefialasham

canchi” nirmi, natan gamcunataga
gayapdacushuray “Mana sefialashacuna”
nirtan. 12 Chaypin wichan gamcunaga

capdcuray Cristopita raquicasham, Israel
casta runacunapita gargosham, manam
gamcunapagchu cara Israelcunawan Dios
rimanacur “Goshay” ningansi. Cay pachachru
gamcuna cawapdicuray Diospita mana imatas
shuyarmi, jinaman mana Diosniynagmi. 13 Natan
cananga Jesucristopam, jinaman yawarninta
jichrar ~ wanunganpam chay raquicasha

carcayangaypita Diosman ashuyachisha
carcayanqui. 14 Chaymi cananga shumagla
cawayanchi. Paymi Israel castacunapitas

gamcuna castapitas  juclay  castalaman
muyuchimasha canchi, chay tapyanuysi raqui-
magninchita juchrurcachir. 15 Chay tapyanuyga
caycunam cara: chregninacuymi, natan Moisés
isquirbinganchru Israel castacuna rurananpag
waquin isquirbishacunam. Chaycunatam
Cristoga quiquin wanunganwan manacagman
muyuchisha. Chaynuypam ishcay castapita juc
mushog casta runalaman muyuchimasha canchi,
shumagla cawananchipag. 16 Chay cruzchru
wanunganpam Cristoga chay ishcay castacunata
Dioswan amistdchishajuclay castala capdcunanpag.
Chaynuypam chay chregninacuytaga illacdchisha.
17 Chaura Cristo aywaramurga willapacura
chay gasila cawachicug willapatam, gamcuna
caruchru cayagcunapagsi, jinaman cercanchru
cayagcunapagsi. 18 Chauraga Cristopam
nogacuna Israel castasi, ndtan gamcuna juc

castasi Taytanchiwan ali cawayanchi, jinaman
shuyayanchis juclay Espiritula yanapdmasham.
19 Chaynuypam gamcunaga na carcayanqui mana
jucld nacién runacunanuy, runapa marcanchru
mana jatucushanuy, antis carcayanqui Dios
raquingan runacunanuymi, Diospa runancuna
castam. 20 Gamcunaga carcayanqui juc
jatun wayi ruracayagnuymi. Chay wayi
ruracayagpa cimintunnuymi cayan gamcunapag
Jesuspa cachran ruragcuna, jinaman Diospa
willacugnincuna yachrachipécungan. Naétan
Jesucristo yachrachinganmi cayan gamcunapag
chay wayi sharcuyagpa esquinanman alinnin
rumi chrurashanuy. 21 Jesucristo ninganta
cdsucugcunaga ~ waranpa waranpam  chay
wayl sharcuyagnuysi nd ali cawarcayan.
Chauraga mirarcayansi, jinaman aliman
muyurcayansi Diospa wayinnuysipaylapaglapan
capdcunanpagmi. 22 Chaynuymi gamcunas na
Cristowan cawapdcungaypitaga lapaysi waranpa
waranpa nd aliman muyurcayanqui Diospa
wayinmannuy pay yachrananpag. Natan payga
yachrayan gamcunachru Santu Espiritunpam.

3

Gamcuna juc casta runacunata willapapdcushay

1 Chaynuy cananpagmi nogaga Diosta man-
acuyd. Chaypitam noga Pabloga carcelchrisi
cayd, jilnaman Jesucristopa cangdpitam chaypita
gamcuna juc casta runacuna raygom.

2 Gamcunaga ndmi fiju musyarcayanqui
manacag runa cayaptisi cuyapdlar Dios

acramanganta. Nogataga Dios acramasha
gamcunata ali willapata willapdcunagpagmi.
3 Diosga nogatam musyachimasha mana
pisi musyanganta. Chaypitaga nami cay
janascachru uchuclata nirarcayag. 4 Chayta
leyipdcurga shumagmi tantiapdcunqui mana pisi
musyanganta Cristopita imanuy musyayangétas.
> Chayta Diosga manam unay wichan runacunata
musyachishachu. Nitan cananga musyaydchin
Diospa Espiritunmi Dioslapag cawag cachran
ruragcunatawan willacugnincunata. 6 Nétan
Dios mana pitas musyachinganga cayan caymi:
Israelcuna  chrasquipacungannuy  chay juc
castacunas chrasquipdcunanmi, juc cuerpunuysi
chay castala capdcunanmi, jinaman Dios
nimanganchinuysi Jesucristopa runan lapanchi
cananchim. Chaynuy cayanchi ali willapata
chrasquicurmi.

7 Natan nogatam cuyapdmdlar Tayta Diosga
acramasha, munayninwan yanapamaptin chayta
willapdcundpag. 8 Nogataga lapan acrashan-
cunapita mas manacagnin runatam Diosga
acramasha, gamcuna juc castacunapag Cristo
ima-ayga rurangantas musyachipdcunagpag.
9 Jinaman ima-aygatas lapanta camagga
acramasha, mana pitas musyachilar unay
pinsianganta imanuypa rurayangantas
lapan runata tantiachindpagmi. 10 Chaynuy
rurara Diosga mayag chayag pachachrisi
munayniyog Asyagta, jinaman chay Asyagpa
lutan espirituncunata Dios ima-aygas alisca
yachrag canganta Jesusman yupachicug

gotucagcuna musyachipdcunanpagmi. 11 Chaynuy
rurasha Diosga unay unaypita pinsiangantam,
Munayniyogninchi  Jesucristo = ruranganpa.
12 Chay wunaypita pinsiangan caymi cayan:
Jesucristoman yupachicur payman mana
mancharilar ashuyunanchim. 13 Chaymi
gamcunata nipdcug cushisha capéacunaypag.
Chauraga cunchuyaptiga valorchacurcay, antis
chay cunchuyangiga gamcunapag cachun alisca
cushicurcénaypag.

Tayta Diosta Pablo manacungan

14 Chaymi nogaga gongorpaci Tayta
Diospa naupanman. 15 Paypa jutintam
janchrarcun lapan casta runacunas, jana
pachachrusi, cay pachachrisi. 16 Payta
nogaga manacuyd alisca ali captinmi. Payga
munayniyogmi paypa castancagcunata
Espiritunwan calpanchapécushunaypag.
17 Manacuyéatan yupachicurcaptiqui Cristo
munayninchru cachipdcushunaypagsi, jinaman
chay cuyanacurcangay juc jachra alisca
shumag sapichacushanuy, u juc wayi ali
cimintashanuy cananpagsi. 18 Chauraga
lapaysi Diospa raquishancuna shumagmi
tantiapacunqui, alisca alisca cuyacug Cristo
canganta. 19 Jinaman musyapacunquitan Cristo
alisca alisca cuyarcayéashungaytas. Chaytaga
manam lapalantaga tantiayta atipapdcunquichu.
Chaynuy manaci Dios munangannuyla razonpa
cawagcama capacunaypagmi.

20 Chaura Tayta Diosga alicusa munayniyogmi
noganchichru ima-aygatas rurananpag. Chaymi

payga manacunganchipitas u tantianganchipitas
masta ruranga. 21 Pay alawasha cachun Jesu-
cristopa chay yupachicug gotucagcunapita imay
imaycamas. Chaynuy cachun.

4

Diosga gayaraydmanchi yanapdnacur
cawananchipagmi

1 Nogasi Dios munangannuy cawangapitam
carcelchru caya. Chaymi nipédcushay cayta: Gam-
cunatas Diosga acrapdcushuray pay munangannuy
cawapdcunaypagmi. 2 Chauraga capdcuy mana
alitucugcama, manshucama, jucniquis jucniquis
cuyanacur awantinacugcama, 3 imanuypanuysi
juc shongola capécuy, jinaman gasila cawapéacuy

Santu Espiritu yanaparcaydashuptiquiga.
4 Noganchiga cayanchi juclay casta runalam,
juclay Espiritulapa munayninchrimi.

Natan Diosga acrapdcushuray wanushapita
cawacdmuylata shuyarapécunaypagmi. 5 Juclaylam
cayan — munayniyogninchis,  juclaylamanmi
yupachicuyanchis, jinaman juclaylatan cayan
lapanchipa Taytanchis, juclaylata casucurmi
bautizacunchis. 6 Néatan juclaylam cayan Diossi.
Paylam cayan lapanchita mandamagninchisi,
jinaman lapanchiwantan rurayan imatas, nitan
lapanchiwantan cayansi.

7 Natan noganchitaga lapanchitas cuyapéalarmi
quiquin munangannuyla Cristoga na
chruraydmanchi jucta jucta rurananchipag.
8 Caypitaga isquirbishachrisi cay ninmi: “Jana
pachaman jegara carcelchrinuysi cachicugta

vencircurmi, jinarcurmi runacunata gora
juc juc ruraycunata” ninmi. 9 jImaninantatag
niyan “Jegaram” nirga? Chaytaga niyan cay
pachaman aywamusha captinmi. 10 Chay quiquin
aywamuglam jegarayan jana pachamansi
ima-aygatas munayninchru cachinanpag.
11 Chaura payga waquintam chrurarayan cachran
rurag cananpag, waquintam Dios ninganta
willapacug cananpag, waquintam Jesuspita ali
willapata willapacur purinanpag, waquintam
Diosman yupachicugcunata juc michignuysi
ricananpag, waquintam yachrachig cananpag.
12 Chaynuy chay runancunata chrurarayan
payman yupachicugcunata yachrachinanpagmi.
Chaynuypa Jesusman yupachicug gotucagcuna
ali yachragcama capécunanpag, jinaman
yachracurcangannuy cawapéacunanpag. 13 Chaura
chaynuypagga lapanchis muyushun Jesuslaman
yupachicugmancamam, Diospa-mayin imanuy
cangantas mas shumag musyagmancamam, alila
cawagmancamam. Chaynuy cawarga muyushun
Cristo cawangannuy cawagmanmi.

14 Chauraga ama nd cashunchu juc
wamranuyga ima-ayga yachrachipdcungantas
“Razonchri”  niyagga. Juc walyaychu
imatas  waclaman, caylaman aywachin.
Chaynuymi chay casqui yachrachigcuna
tucuynaypa  yachrarcayichin alita  nirag
runacunata pantacéichipdcunanpag. 15 Antis
cawashun cuyanacur razoncagta rimayar.
Chaynuypaga lapanchrimi waranpa waranpa
muyushun mandagninchi Cristomannuy.

16 Juc cuerpuchu shumag mogo mogo tincusha
cayan yanapénacurcinanpag, chaynuymi
Cristoga cuerpunnuysi cayagcunata shumag
tincurayéachimanchi chay rurananchicuna ruraypa
yanapénacunanchipag, chaynuypa waranpa
waranpa mas cuyanacur cawananchipag.

Unay cawapdcungaynuyga ama cawapdcuychu

17 Canan cayta nipacushay, munayniyog
nimasha captinmi, ama na cawapéacuychu Diosta
mana regueg runacunanuyga. Chaycunaga
cawapéacun manacaglata pinsiayarmi.
18 Paycunaga tantiapacunsi lutanlatam, nétan
rumi shongo carmi mana musyapdcunchu
Dios munangannuy cawaypitas. 19 Chaypitam
paycunaga alitas “Lutanmi” nigman, jinaman
lutantas “Alim” nigman muyurdrirga, ima-ayga
lutan ruraytas galacayérin mana yamaypa.

20 Nétan gamcunata manam
yachrachipdcushuray  Cristopitaga  chaynuy
cawapdacunaypagchu. 21 Razonpa paypita
mayasha capécurga, jinaman paypita

yachrachisha capéacurga, yachracurarcayanqui
Jesus yachrachingantanuy razoncagtam.
22 Chauraga unay cawapdcungaynuy cawaytaga
déjapdcuy. Chaypinga cawapdcuray shongoycuna
munangalanta rurarcayarmi. 23 Antis
gamcunaga mushogta pinsiagmancama
muyupdacuy. 24 Chaynuypaga capdacunqui
ali cawagcamam. Diosga runata camara
munangannuy alita rurayar, jinaman mana
juchdcuyar cawapdacunanpagmi, razoncag willapa
ningannuysi. 25 Chaura ama nd mastaga

casquicurcaychu. Antis lapaysi nipadcuy runa-
mayiquita razoncagta. Noganchiga mushog
casta runam canchi. 26 Nétan pifidcurcarsi ama
juchdcurcaychu. Amam inti jegarpungancama
pifiashalaga capécunquichu. 27 Chaynuyla
capacurga, Asyagtam cunsindircayanqui.
28 Suwacug runaga ama nd suwacuchunchu,
antis uryayta galayuchun imalatas alicagta,
chay imapitas nacatacugcunata imalawansi
yanapéananpag.

29 Ama shimiquicunapita yargamuchunchu
lutan rimaycuna, antis yargamuchunga ali
rimaycunala, chay mayacugcuna alicagta
yachracurcénanpag, jinaman yanapasha
capdcunanpag. 30 Dios cachramungan Santu
Espiritutatag laquicaréarichinquiman. Paymi
gamcunataga ali cawayta yanaparcaydshunqui
Diospa runan capdcungayta reguechicurcénaypag.
Payga  yanapapdcushunqui cay  pachapita
salvasha capécungay junagcamam. 31 Ama
gamcunachru cachunchu masga chay ima-
aygapitas pifiashala cawaycuna, imalapitas
pifidcuycuna,  pifidcurur lutan rurayaycuna,
gapardnacuycuna, pipagsi lutan rimayaycuna,
jilnaman pipagsi tucuy lutan pinsiayaycuna.
32 Antis capdcuy jucniquis jucniquis alicama,
cuyapdnacugcama, perdondnacugcama, Cristopa
gamcunatas Dios perdonapéacushungaynuy.

)

Dios munangaynuy cawapdcuy

1 Chauraga Diospa castan carcayarga,
imanaypa ayganaypas Dios cawayangannuy
cawapdcuy. 2 Jinaman cawapdcuy cuyanacur
Cristo cuyamanganchinuy. Payga cuyamarn-
inchim “Noga wanushag paycunapa trucan”
nira. Natan chay wanungan cayan Diospag juc
ofrendanuymi, jinaman juc uywata wanurcachir
rupachiptin shumag asyayagnuymi.

3 Natan gamcunata Dios paylapag
raquirarcayashuptiquiga amam ni rimaylas
rimapdacunquimanchu: “Noganchicunachru
cayanmi warmin warmin, olgon olgon
cawayagcuna, ima-aygayog cayarsi mastarag
ashiyagcuna, jlnaman ima-aygas ganra
juchécugcuna” nirsi. 4 Amatan rimapéacunquichu
ima ganra rimaycunatas, ima lutancunatas, ni

lutan burlacunatas. Chaynuy rimaycunaga
manam alichu, antis shimiquicunaga cachun
alicagta rimagcama. 5 Nami gamcunaga

musyarcayanqui pisi, warmin warmin, olgon
olgon cawagcuna, u imatas tucuy juchdcugcuna,
u ima-aygayog cayarsi mastarag ashiyagcuna,
Cristopa ni Diospa munayninchru mana
capécunanta. (Chay mastarag munayagcunapagga
chay munayangancunam diosnin.) 6 Ama
piwansi engafidchicurcaychu “Cayga razonmi”
nir chay casqui rimagcunawan. Chay lutanta
rurapdcunganpitam  Diosga nd aywamun
alisca juyupa cunchuchinanpag chay mana
cdsucugcunaman. / Chaymi gamcunaga ama pasay
rurapdcunquichu paycuna rurangantaga.

8 Gamcunaga unay cawapécuray
yanauyagchrinuymi juchalachru. Nétan cananga

munayniyogwan capdcungaypam cawarcayanqui
achicyagchriinuysi alita rurarcayar. Chauraga
cawapdacuy chay achicyagnuysi cayagwan.
9 Néatan achicyagnuysi alita rurayar cawagga
cuyapacugmi, ali ruragmi, jinaman razoncagta
rimagmi. 10 Chauraga munayniyog imanuy
cawapdcunaytas munanganta shumag tantiarcur
rurapécuy. 11 Amam yanauyagchriinuysi
juchalachru cayagcunanuyga manacagta
rurapdcunquichu.  Antis chay juchécuyagcunata
“Chay rurayangayga lutan ruraymi” nipécuy.
12 Paycuna pacaylachru rurapécunganpitaga
pengacuypagmi cayan rimarcuysi. 13 Nétan
lapan ima-aygas lutan rurapdcunganta nishaga,
chay achquinuysi ali cawagcunata ricarmi
tantiacurcanga imanuy cawarcayangantas. Chay
lutan rurarcayanganta chay achquinuysi cayag
shumag tantiachiptin. 14 Chaymi isquirbishachru
ningannuysi:
“Gam punuyagnuysi cayag,

iRicchapacuy!
Jinaman wanushanuysi juchalachru cayagcu-

napita sharcamuy.
Ndtan Cristom shumag tantiachishunqui”

nipacug.
15 Chauraga shumag tantiacurcay imanuy
cawarcayangaytas. Ama cawapdécuychu

gotaracunanuyga, antis cawapdcuy musyag
yachrag runacunanuy. 16 Timpu cayangancama
imanuypanuysi alicagta rurarcayay. Cay wichan-
cuna manam nd alichu cawapécun runacuna.
17 Chauraga ama capicuychu gotaracamaga,

antis tantiapdcuy munayniyogniquicuna ima
rurapicunayta munayangantas. 18 Amam
shincapdcunquichu. Shincarga lutantam imatas
rurarcayanqui, antis capdcuy Santu Espiritu
munangannuy cawagcama runa. 19 Jucniquis
jucniquis  rimapdnacurcay  Salmoscunawan,
himnucunawan, Diospacag cantacunawan.
Lapan shongoycunapa cantapapéacuy, alawapécuy
munayniyogta. 20 Tayta Diosta chaynuyla
“Gracias” nicurcayay lapan ima-aygapitas,
Munayniyogninchi Jesucristo nipdcushungaynuy.

Warmicuna gowaycunawan caynuy cawapdcuy

21 Cristota manchacurga jucniquis jucniquis
césunacurcay. 22 Gowayog warmicuna gowayta
cdsucurcay jana pachachru munayniyogta
césucurcangaynuy. 23 Gowanga cayan warmipaga
pushapagninmi. Chaynuymi Cristosi cayan
payman yupachicug gotucagcunapa pusha-
pagnin, jinaman salvagnin. Chay cuerpunnuysi
cayag payman yupachicugcunapa. 24 Chauraga
Jesusman yupachicug gotucagcunachu
paylata cdsucur cawapdcun, chaynuy gowayog
warmicunas gowanta cdasucuchun lapanchru.
25 Warmiyog olgocuna, warmiquita cuyapécuy,
Cristo payman yupachicug gotucagcunata
cuyangannuy. Chay cuyarmi paycuna raygo
Cristoga wanuras, 26 paylapag capdcunanpag,
jilnaman yacuwan maylashanuysi yachrachin-
ganwan  mana juchaynag capdcunanpag.
27 Noviapa cdrantachu casardnanpag ima-ayga
shumagman muyuchipdcun, chaynuy ima-
ayga shumag mana juchaynagman payman

yupachicugcunata ruraménanchipagmi Cristoga
wanura. 28 Chaynuymi warmiyog olgosi
cuyanman warminta quiquinpa cuerpuntanuy.
Pisi warminta cuyagga quiquintam cuyacuyan.
29 Manam pisi quiquinpa cuerpuntaga chregn-
inchu, antismi cuerpun ali cananpagga micun,
cuidacun. Chaynuymi Cristosi rurayan payman
yupachicug gotucagcunawan, 30 noganchi chay
cuerpunnuysi cayagwan. 31 Chaymi olgoga
mamanpita, taytanpita raquicanga, warminwan
tuma cawacurcdnanpag. Chauraga ishcaynin
capdcunga juc runanuylam. 32 Chaynuy alisca
ali cawaypitaga nircayag, Cristowan payman
yupachicugcuna cawarcayanganpitam. 33 Chaura
gamcunaga lapaysi cuyapdcuy warmiquicunata,
quiquiquicuna cuyacurcangaynuy, jinaman
warmisi alinninpag ricachun gowanta.

6

1 Churicagcuna, Munayniyog Diosta
casucurcangaynuy taytayta, mamayta cdasucurcay.
Chaynuy césucuyga ali ruraymi. 2 Chay
galayunancag mandamanganchichriiga
“Taytayta mamayta alipam ricanqui” niyanmi.
3 “Chaynuy alipa ricaptiquiga ima-aygachrisi
yanapashaymi, jilnaman alisca unaymi cawanqui
cay pachachrisi” niram Diosga.

4 Nédtan gamcuna taytacagga, mamacagga, ama
wamraycunata ashipapacuychu pifidcunanpag,
antis cachipdcuyga shumag tantiarcur ru-
rapdcunanpag U rimapdcunanpag yachrarcaydachir,
jinaman Munayniyog Diosninchi yupaysi
shumagpa anyaparcayar.

> Cay pachachru rantisha runacuna,
rantishugniquicunata casucurcay manchapécuypa,
jinaman cushisha rurapdcuy Cristopagnuy.
6  Ruranaycunata rurapécunqui manam
rircararcaydashuptiquiragchu ~ paycuna  alipag

ricapécushunaypag, antis  Cristota  servig
carcayarga cushisha lapan shongoypa
rurapidcuy Dios munangannuy. 7 Chay

imas ruranaycunata rurapdcuy cushisha
Munayniyog Diospag rurapicungaynuy, Ndtan ama
runacunapagnuylaga. 8 Gamcunaga lapaysi nami
musyarcayanqui rantisha u mana rantisha carsi
chay alita rurapécungaypita Munayniyog Diospita
chrasquipécunayta. 9 Chaynuymi gamcunas,
runacunawan servichicugcuna, taytanchita
manchacurga alipa ricapacuy chay runaycunata
mana “Wactam u caytam rurarushay” nirga.
Gamcunaga musyarcayanquim paycunapas
jinaman gamcunapas jana pachachru
munayniyogniquicuna cayanganta. Payga
manam “Wacga alim u cayga lutanmi” ninchu
pitas. Paypagga lapanchis cayanchi chaynuylam.

Camaricurcay Asyagta peleachru
yalipdcunaypag

10 Cananga ndtan Jesusman yupachicug-
mayicuna, munayniyogpa alisca munayninwan
valorchacurcay. 11 Guérrapagchu soldddu
camachracun chaynuy gamcunas camaricurcay
Dios  gopéacushungay lapan armacunawan
Asyag engafapdcushuptiqui shayapacurcanaypag.
12 Noganchiga manam pelianchi runacu-
nawanchu, antis pelianchi mana ricapunganchi

lutan espirituncunawanmi. Chaycunaga cayan
munayniyog Asyagmi, jinaman chay Asyagta
manday yanapagnincunam, jinaman chay
Asyagpa cachran ruragcunam. Chaycunam
cay pachachru runacunata imatas lutanta
rurarcaydchin. 13 Chaymi gamcunaga juc soldadu
guérrapag jacucugnuysi Dios nipdcushungaynuy
cawapicunqui washapdcushunaypag, chay lutan
junag chramuptin, Asyagta na yalircur, chaynuy
alila capécunaypag. 14 Chauraga cawapéicuy
razoncagta razonpa rimayar, juc soldddu
cintiranta shumag watacushanuysi, nétan
alita rurayar fierru chilicu jaticushanuysi.
15 Néatan shumagla cawachicug willapata
rimapdcunaypag camacushala carmi capdcunqui
nd juc soldadu zapatunta shumag jaticushanuy.
16 Chaynuytag Diosmansi yupachicurcay.
Yupachicurga gamcuna capdcunqui juc soldddu
escliidunwan washacuyagnuymi. Chauraga
Asyag 1ma rurachiyta munapdcushuptiquis
manam rurapdcunquichu. 17 Natan “Cristom
salvaraydman” nipédcuy, chauraga capdacunqui
juc soldddu cascucushanuymi, jinaman Dios
isquirbichingancunaman yupachicurcay,
chaycunam cayan Santu Espiritupagga juc
soldddupa espddannuy peliapdcunaypag. 18 Nétan
Santu Espiritu yanaparcayashuptiquiga imaysi
chaynuyla Dioswan rimarcayay. Jinaman
chaynuyla manacurcayay Diospa lapan
raquishancunapag.

19 Manacurcay nogapagsi, mana
musyapdcungan ali willapata mana mancharilar

ali willapdcunépag. 20 Nogataga chaypagmi
Dios cachraraydman. Ndtan chaypitam canan
carcelchrusi cayd. Chauraga manacurcay Diosta,
mana mancharilar paypita ali rimanépag.

Na ushandpag caylata niydrishay
21 Cuyay wauguenchi Tiquicom imanuy

cayangatas ima rurayangdatas musy-
achipacushunqui. Payga cayan Munayniyog
Dioslata servigmi. 22 Chaypagmi payta

cachramurd gamcunaman, imanuy car-
cayangdtas musyachipdcushunaypag jinaman
cushicurcunaypag.

23 Dios Taytanchiwan Munayniyog Jesucristo
lapaycunata gasilata cawachipdcushunqui,
cuyanacuyagta, yupachicuyagta. 24 Jinaman
Munayniyog Jesucristo ima-aygachrisi

yanapachun chaynuyla cuyayagcunata pitas
maytas.

